
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
NSO o শিবনাথ শাস্ত্রীর আত্মচারিত [ ১৭শ পরিঃ
f বিক্রয় করিয়া আসিতেন। সে পরিবারে বৃদ্ধ পিতা মাতা ও তিন কন্যা •
মাত্র ছিলেন। এতদ্ভিন্ন তঁাহারা আপনাদের বাড়ীতে আমার ন্যায়। আগন্তুক লোকও রাখিতেন। আমি যে সময়ে ছিলাম, সে সময়ে সে ভবনে আমি ছাড়া এক জন জাপানী (তৎপরে তৎস্থানে এক জন রাশিয়ান), এক জন আইরিশম্যান, ও দুজন ইংরাজ যুবক থাকিতেন।
বাড়ীওয়ালী দুই দিনেই আমাকে চিনিয়া লইয়াছিলেন, এবং আমার কাপড় চোপড়ের প্রতি বিশেষ দৃষ্টি রাখিতেন, এবং সর্বদা লণ্ডন পরিদর্শন বিষয়ে জ্ঞাতব্য অত্যাবশ্যক সংবাদ সকল আমাকে দিতেন । তিনি আমাকে এমনি চিনিয়াছিলেন যে, আমি চ খাইতে গেলেই হাসিয়া বলিতেন, “মিষ্টার শাস্ত্রী । রসো, রসো, তোমার গলায় আগে বিব ( bib ) বেঁধে দিই।” আমি তঁহাদের ভবনে নিরুপদ্রবে ও সুখে বাস করিতে লাগিলাম, এবং ক্রমে ইংরাজ সমাজের ভাল মন্দ দেখিতে লাগিলাম।
ইংলণ্ডের সাধারণ প্রজাবগের দোষ গুণ ৷ পানাসক্তি — মন্দটাই আগে বলিয়া ফেলি। পৌছিবার পর দিনই বাড়ী দেখিতে বাহির হইয়াছি। এক জন বাঙ্গালী যুবক (কে, তাহ ভাল মনে নাই,) আমার সঙ্গে আছে। আমি আগে আগে যাইতেছি, সে ব্যক্তি পশ্চাতে আছে। সে পশ্চাৎ হইতে হঠাৎ চীৎকার করিয়া উঠিল, “মশাই, মশাই, স’রে দাঁড়ান, আপনাকে ধরুল ।" আমি পশ্চাৎ ফিরিয়া দেখি যে, একটা মাতাল স্ত্রীলোক আমার 5 GTK Kofov fCVS TAffFICVSÇg ; <fĜICVSCg, “Here is my man” অপর একটি স্ত্রীলোক তাহাকে টানিয়া অপর দিকে লইবার চেষ্টা করিতেছে। তাহারা সরিয়া গেলেই আমি বাঙ্গালী যুবকটিকে বলিলাম, “এ কোথায় এলাম হে ? এ কি দৃশ্য!” সে বলিল, “কিছু দিন থাকুন, আরও অনেক দৃশ্য দেখিবেন।” বাস্তবিক তাহাই হইল। পানাসক্তির আরও অনেক দৃশ্য চক্ষে পড়িতে লাগিল। স্ত্রীলোক মাতাল হইয়া অসামাল হইয়াছে, পুলিস ধরিয়া লইয়া যাইতেছে, এরূপ দৃশ্যও দেখিলাম।

		 এই পাতা শেষ সম্পাদিত হয়েছে ১৪:১৭টার সময়, ২৯ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

